
“AzerGold” QSC-nin və onun törəmə cəmiyyətlərinin 2022-ci il üzrə 

konsolidə edilmiş maliyyə nəticələri 

“AzerGold” QSC-nin (“Cəmiyyət”) və onun törəmə cəmiyyətlərinin (birlikdə “Qrup”) 

2022-ci il üzrə konsolidə edilmiş maliyyə hesabatlarına kənar auditor olaraq 

“PricewaterhouseCoopers Audit Azerbaijan” MMC tərəfindən müsbət rəy verilib. 2022-ci 

ildə Cəmiyyətin konsolidə edilmiş maliyyə hesabatlarının tərkibinə törəmə cəmiyyətlər – 

“AzerBlast” MMC və “Daşkəsən Dəmir Filiz” MMC-nin maliyyə nəticələri daxil edilib. 

Ölkəmizin, xüsusilə regionların sosial-iqtisadi inkişafı üçün böyük əhəmiyyət kəsb 

edən dağ-mədən sahəsində fəaliyyət göstərən Cəmiyyətin fəaliyyətində bir sıra aspektlər 

üzrə müəyyən tendensiyalar müşahidə edilir. 

Qrupun satış gəlirləri 10% artıb. 

2021-ci ildə Qrupun ümumi satış həcmi 112.073 mln. ABŞ dolları olduğu halda, 

2022-ci ildə bu rəqəm 11.572 mln. ABŞ dolları (və ya 10%) artaraq, 123.646 mln. ABŞ 

dolları təşkil edib.  

Gəlirin əsas artım səbəbi qızıl və gümüşün satış həcminin artması olub. 2022-ci 

ildə satış göstəriciləri 63.5 min unsiya qızıl və 207.8 min unsiya gümüş olub. 2022-ci ildə 

2021-ci ilə nisbətən qızıl 3,646 unsiya (6.1%), gümüş isə 74,892 unsiya (56.3%) daha çox 

satılıb. 

Qrupun Xalis mənfəəti artıb. 

2022-ci ildə satışın maya dəyərinin 26.4% artmasına baxmayaraq, qrupun satış 

həcminin artması nəticəsində xalis mənfəət 2.75% artıb, lakin EBITDA (faiz, vergi, 

amortizasiya xərcləri çıxılmazdan əvvəlki əməliyyat mənfəəti) göstəricisində 3.25% 

azalma müşahidə edilib. Hazırda investisiya mərhələsində olan törəmə cəmiyyətlərin 

2022-ci il üzrə 2.408 mln. ABŞ dolları məbləğində zərərlərini də nəzərə alaraq, Qrupun 

konsolidə edilmiş xalis mənfəəti 30.212 mln. ABŞ dolları təşkil edib. 

2021-ci il ilə müqayisədə 2022-ci il üzrə satışın maya dəyəri  13.636 mln. ABŞ 

dolları (hər unsiyaya görə ortalama maya dəyəri 164 ABŞ dolları) məbləğində artıb. 

Artıma əsas təsir göstərən amillər aşağıdakı kimidir: 

✓ Partlayış və daşınma/tullantı və filiz süxurları, və topaaşındırma xərcləri –

2022-ci ildə qızılın istehsal və satış həcminin artması, “Çovdar” qızıl yatağının

cinahlarında yerləşən mədənlərdən daşınan filiz həcmində artım hesabına

daşınma xərclərinin artması, həmçinin filiz növünün dəyişməsi (oksiddən tranzitə

keçməsi) ilə əlaqədar olaraq, qızılın filizdəki zənginlik dərəcəsi (grade) və qızılın

çıxım faizinin (recovery rate) aşağı düşməsi satışın maya dəyəri xərclərinin

artmasına səbəb olub. Bunun nəticəsində partlayış, daşınma (tullantı və filiz

süxurları) və topaaşındırma xərcləri müvafiq olaraq 6.663 mln. və 3.051 mln.

artaraq, 27.312 mln. ABŞ dolları təşkil edib.



✓ Əməkhaqqı xərcləri – 2022-ci ildə 136 nəfərin işə qəbulu ilə bağlı əməkhaqqı və

mükafat xərclərində ümumi olaraq 2.812 mln. ABŞ dolları məbləğində artım

müşahidə edilib.

Ümumi aktivlərdə artım olub. 

2022-ci il üzrə Cəmiyyətin ümumi aktivləri 357.87 mln. ABŞ dolları, 2021-ci il üzrə 

isə 200.92 mln.  ABŞ dolları olub. Aktivlərin dəyərində 156.95 mln. ABŞ dolları artım olub. 

Artımın əsas səbəbi əsas vəsaitlərə yatırılan investisiyalarda 100.28 mln. ABŞ dolları 

(170.48 mln. manat) (230%) müsbət artım dinamikasının olmasıdır. Şirkətin xalis dövriyyə 

kapitalı (NWC) 2022-ci ildə (78.8 mln. ABŞ dolları) 2021-ci ilə nəzərən (75.5 mln. ABŞ 

dolları) 3.3 mln. ABŞ dolları artması müsbət göstərici kimi qeyd oluna bilər. 

Pul vəsaitləri artıb. 

Qrupun pul vəsaitləri və onların ekvivalentləri 2021-ci il üzrə 56.97 mln. ABŞ dolları 

ilə müqayisədə 11.88 mln. ABŞ dolları (20.87%) artaraq, 2022-ci ildə 68.86 mln. ABŞ 

dollarınadək yüksəlib. 

Ümumi kapital artıb. 

Qrupun ümumi kapitalı 2021-ci ildə 159.81 mln. ABŞ dolları təşkil etdiyi halda, 

2022-ci ildə  bu göstərici 103.74 mln. ABŞ dolları (və ya 65%) artaraq, 263.55 mln. ABŞ 

dolları olub. 

Ümumi kapitalın artması 2022-ci ilin xalis mənfəəti (30.21 mln. ABŞ dolları), habelə 

nizamnamə kapitalının dövlət vəsaiti hesabına 73.53 mln. ABŞ dolları (125 milyon AZN) 

artması nəticəsində baş  verib. Bu məbləğ (125 milyon AZN) Cəmiyyət tərəfindən törəmə 

cəmiyyət olaraq təsis edilmiş “Daşkəsən Dəmir Filiz” MMC-nin fəaliyyətinin təşkil 

edilməsi, tədqiqat işlərinin aparılması və aktivlərin alınması məqsədi üçün nəzərdə 

tutulub.

Borc/Kapital nisbəti qismən artıb. 

Bu göstərici 2021-ci ildə 0.13 olub, 2022-ci ildə isə 0.22 səviyyəsinə qədər artıb. 

Qeyd edilməlidir ki, 2022-ci ildə Qrupun qazandığı mənfəətlə yanaşı, Nizamnamə 

kapitalının 73.53 mln. ABŞ dollar məbləğində artırılmasına, əsas borcların 38.01 mln. 

ABŞ dolları məbləğində ödənilməsinə baxmayaraq, 2022-ci il ərzində kredit üzrə 

daxilolmaların 74.91 mln. ABŞ dolları artması (əsas vəsaitlərə yatırılan investisiyalarla 

bağlı) ümumi borc/kapital nisbətinin artmasını  şərtləndirib. Dünya təcrübəsində mədən 

şirkətlərində bu göstəricinin 1.00 səviyyəsində qəbuledilən olduğunu nəzərə alarsaq, 

Qrup investisiya layihələrinin maliyyələşdirilməsi üçün gələcəkdə ümumi kapital 

həcmində kredit vəsaitlərindən istifadə edə bilər. Bu da öz növbəsində büdcə vəsaitlərinin 

qənaətinə gətirib çıxaracaq. 



Əsas maliyyə göstəriciləri (min ABŞ dolları ilə) 

İndikatorlar 2021 2022 Fərq % 

Cəmi kapital 159,808 263,550 103,742 64.9% 

Satışdan gəlirlər 112,074 123,646 11,572 10.3% 

EBİTDA 58,575 56,671 (1,903) -3.25%

Xalis 
mənfəət 

“AzerGold” QSC 33,047 32,620 (427) -1.3%

“AzerBlast” MMC (160) (304) (144) -89.6%

“Daşkəsən Dəmir Filiz” 

MMC 
(3,485) (2,105) 1,380 39.6% 

Konsolidə edilmiş 29,402 30,212 810 2.75% 






















